
Ko e Fakamatala ki he Fa’ahi Ta’u Afā 2026-2027 ki he ‘Otu Tonga. 

(‘Aho tuku atu ‘o e fakamatala ni: 28 ‘Okatopa 2026) 

 

Ko e ngaahi tefito’i kaveinga ke tokangaekina ki he Fa’ahi Ta’u Afā 

2026-2027 

1. Ki he Tonga kotoa ke mateuteu maú pe ki he Fa’ahi Ta’u Afā mo hono ngaahi 

fakatamakí, ko e Saikolone Fakatalopiki é 2 ki he 4 ‘e malava ke ne uesia ‘a e 

‘Otu Tonga ni. Pea é malava ke hoko mai ai ha Saikolone Fakatalopiki malohi 

é taha pe lahi hake ai ki he ‘Otu Tonga ní. 

 

2. Ko Sanuali ki Maási 2027, koe ngaahi mahina eni óku lahi taha ai ‘a e 

faingamalie ke uesia ‘a e ‘Otu Tonga ní ‘e ha Saikolone Fakatalopiki. ‘I he 

ngaahi vaa’i taimi ko ‘eni, óku malava ke hoko ai ha ngaahi matangi fakatupu 

maumau, ‘uha lahi, tãfea pea mo fakatu’utamaki ‘a e tu’unga ‘oe tahí.  

 

3. Si’isi’i ange ‘a e ‘uha í he ‘avalisi angamaheni ‘i he mei Nōvema 2026 ki Sanuali 

2027 pea ke hokohoko atu á e ngaahi uesia ki he ngaahi sekitoa ‘o e ma’unga 

vai, ngoue, mo’ui lelei pea mo e ma’u’anga mo’ui (fakasosiale – 

faka’ekonomika) mei fuoloa ‘a e La’ala’ā ki he ‘Otu Tonga ní. 

 

4. ‘Oku kei hokohoko atu pe ‘a e fa’ahi ta’u El Niño, pea ‘oku fakafuofua ke a’u ki 

hono malohi taha ki Tisema 2026 pea ‘e tolonga atu pea moe tu’unga ‘o e 

La’ala’ā. ki he ‘Otu Tonga ní. 

 

5. Hokohoko atu pe ‘a e La’ala’ā. ki he ‘Otu Tonga ní. Kuo hoko mai ‘a e La’ala’ā 

ki he Vahefonua ‘o Tongatapu, ‘Eua, Ha’apai mo Niuatoputapu, ka ‘oku kei tu’u 

pe ‘a e fakatokanga mo e tokateu ki he La’ala’ā ki he Vahefonua ‘o Vava’u mo 

Niuafo’ou. Pea ko e a’u ki Tisema 2026, ‘e hoko mai ai ‘a e La’ala’ā ki ongo 

vahefonua ní.  

 

6. ‘Oku fale’i atu mei he Va’a Ngaue ki he Fakamatala ‘Ea á Tonga ki he kakai ‘oe 

Fonua ke mou mateuteu ki he ngaahi ola tamaki mei he Saikolone Fakatalopiki 

pea mo e La’ala’ā ki he Fa’ahi Ta’u Afā 2026-2027. ‘Oku mahu’inga ke 

ngaue’aki fakapotopoto’i ‘a e ngaahi ma’u’anga vai, pea ke muimui ma’u pe ki 

he ngaahi fakamatala’ea pea mateuteu ma’u pe ho’o ngaahi palani tokateu ki 

ha Saikolone Fakatalopiki pea moe La’ala’ā ke malu’i ho’o mou’i mo ho’o koloa.  

Fakamatala Fakama’opo’opo 

‘Oku Fale’i pea moe Fakatokanga atu mei he Va’a Ngaue ki he Fakamatala’ea ‘a 

Tonga ki Fonua mo e Kakai, ke mateuteu ki he ngaahi fakatamaki fakaenatula 

kehekehe ki he Fa’ahi Ta’u Afā 2026-2027. Makatu’unga mei ha fakatamaki mei ha 

Saikolone Fakatalopiki pea moe hokohoko atu á e La’ala’ā  ki he ‘Otu Tonga ni, pea 

‘oku mahu’inga lahi ‘a e mateuteu ‘a e sekitoa pea moe kakai kotoa ‘o e Fonuá.  

Koe tu’unga ‘o e fakamatala ki he Fa’ahi Ta’u Afā ko éni, ‘oku ‘i he ‘avalisi angamaheni 

pe ki he ‘Otu Tonga ni. Ko e fakafuofua ki he Saikolone Fakatalopiki ‘e 2 ki he 4 ‘e 

malava ke ne uesia ‘a Tonga ni í he Fa’ahi Ta’u Afā ko ‘eni. Pea ‘e malava  hoko mei 

heni ha Saikolone Fakatalopiki malohi é taha pe lahi hake ai ki he ‘Otu Tonga ni. Ko e 

ngaahi mahino mei Sanuali ki Ma’asi 2027 koe va’ai taimi ia ‘oku fakafuofua ki ai ‘oku 

lahi taha ai ‘a e faingamalie ke Afāngia ‘a e ‘Otu Tonga ni. Pea ‘oku mahu’inga ke tau 

mateuteu atu ki ha ngaahi matangi fakaptupu maumau, ‘uha lahi, tāfea pea mo e 

fakatu’utamaki ‘a e tu’unga ‘o e tahí.  

Kei hokohoko atu pe ‘a e si’isi’i ange ‘i he ‘avalisi angamaheni mei Nōvema 2026 ki 

Sanuali 2027, pea ‘oku fakatupunga pe eni ia mei he Fa’ai Ta’u El Nino malohi ‘aupito 

ko éni ‘oku lolotonga hoko pea ‘e toki a’ua’u ‘a e malohi ‘o e El Nino ko ‘eni ki hono 

malohi taha ki Tisema 2026. Makatu’unga mei heni ‘a e tolonga mo fuoloa atu ai pe 

‘ae tu’unga ‘o e La’ala’ā ki he kotoa ‘o e ‘Otu Tonga ní pea lahi ai mo e uesia ki he 

sekitoa ‘o e ma’u’anga vai, ngoue, mo’ui lelei, ma’uanga mo’ui pea moe ngaahi ngaue 

fakasosiale-faka’ekonomiká. 

Makatu’unga mei he ngaahi ola tamaki ‘o e La’ala’ā ‘oku lolotonga hoko mai pea mo 

ha saikolone fakatalopiki, ‘oku mahu’inga ki he kakai ó e fonua, ngaahi kolō, ngaahi 

pisinisī, ngaahi potungaue ‘a e pule’anga ke mateuteu ma’u pe mo tokateu. Ke 

ngaue’aki fakapotopoto pea mo palani lelei ‘a hono ngaue’aki ‘a e ma’u’anga vai, 

muimui ma’u pe ki he fakamatala’ea, pea mo fakapapaui’i ‘oku ‘i ai ha palani mateuteu 

ki he La’ala’ā mo e Saikolone Fakatalopiki ke malu’i ‘etau mo’ui, koloa pea moe sēvesi 

mahu’inga ‘i he Fa’ahi Ta’u Afã ko ‘eni.  

Fakamatala Faka-Tekinikake ki he Fa’ahi Ta’u Afā 2026-2027 

Ko e fakafuofua ki ha saikolone fakatalopiki ‘e 2 ki he 4 ‘e malava ke hoko ‘i he fa’ahi ta’u afā 

2026-2027 ‘e malava ke ne uesia ‘a e ‘otu Tonga ni. Pea ‘e malava ke hoko ha saikolone 

fakatalopiki malohi ‘e taha pe lahi hake ai ke ne uesia ‘a e ‘Otu Tonga ni ki he fa’ahi ta’u afā 

ko ‘eni.  

‘I ha taimi ‘e fakaofi mai ai ha saikolone fakatalopiki ki he ‘Otu Tonga ni, te ne ‘omai ha ‘ao’aofia 

pea mo ha ngaahi ‘uha lalahi ke ne uesia ‘a e ‘Otu Tonga ‘o malava ke ne fakatupu mei ai ha 

tafea pea mo e hake mai ‘a e tahi ki he ngaahi mātafanga mo e ngaahi feitu’u ‘oku ma’ulalo 

angé.  

Ko e fakafuofua ki he halanga ‘o e ngaahi saikolone fakatalopiki ki he fa’ahi ta’u afā 2026-27 

‘e kei lahi ange pe ke hu’u mai mei he ‘elia Faka-Tokelau: Tokelau, Tokelauhahake moe 

Tokelauhihifo  pe ko e ‘elia ’o Ha’amoa (‘o fakafuofua ki he 70%) pea ko e toenga ‘oku 

fakafuofua ke hu’u mai mei he ‘elia Faka-Hihifo mo e Tonga-hihifo ‘o e ‘Otu Tonga ni. Ko e 

potutahi mafana ‘oku fo’u mei ai e saikolone fakatalopiki ki he fa’ahi ta’u afā ko ‘eni ‘oku 

nga’unu ia ki he ‘elia potutahi mafana ki he Faka-Tokelau ó Ha’amoa pea moe ‘otu motu kukī.  

Ko e fa’ahi ta’u afā 2026/27 ko ‘eni´, ‘oku ‘i he si’isi’i ‘i he avalisi angamaheni  ‘a e ‘uha ki he 

kotoa ‘o e ‘Otu Tonga ni mei Novema 2026 ki Sanuali 2027. Koe‘uhi ko e fa’ahi ta’u afā ki he 

El Nino pea moe tu’unga ‘o e La’ala’ã óku lolotonga hokō. ‘Oku mahu’inga ke fakatokanga’i 

ko e ngaahi ‘otu-motu kotoa he ‘Otu Tonga ni ‘e hoko mai ‘a e la’ala’a ki he faka’osinga ‘o e 

Ta’u ni (2026). 

Ko e Fa’ahiTta’u Afā 2026-2027, ‘oku kamata faka’ofisiale mei he ‘aho 1 ‘o Novema 2026 ki 

he ‘aho 30 ‘o ‘Epeleli 2027. ‘Oku mahu’inga pe ke fakatokanga’i na’e ‘osi ‘i ai pe ‘a e saikolone 

fakatalopiki ne hoko ‘i tu’a mei he fa’ahi ta’u afā faka’ofisiale ko ‘eni. Fakatātā ‘aki pe heni, ko 

e Saikolone Fakatalopiki ko ia ko “Keli” na’a ne uesia ‘a e fakatokelau ‘o e ‘Otu-Tonga ‘a ia 

na’e hoko ia ‘i Sune 1997. Pea moe Saikolone Fakatalopiki ko “Wati” na’a ne uesia ‘ae ‘Otu 

Motu Kukī ‘i ‘Okatopa 2026. 

Ko e vaha’a taimi ‘e malohi mo malava ke hoko lahi taha ha saikolone fakatalopiki ki he ‘Otu 

Tonga ni, ‘oku fakafuofua ki he mahina ko Sanuali ki Ma’asi 2027 pea ko Fepueli 2027, ko e 

mahina ia ‘oku fakafuofua ke hoko lahi taha ai ‘a e ‘alotamaki fakatalopiki. 

Ko e saikolone fakatalopiki ‘i he Pasifiki ‘o kau ai ‘a Tonga ni, ‘oku felave’i tonu ia mo e El Niño 

Southern Oscillation (ENSO), ‘a ia ko e fekaukau’aki ia ‘a e ‘oseni mo e ‘ea ‘i he ‘ataā ‘i hotau 

potutahi Pasifiki. Ko e ENSO, ‘oku natula kehekehe ‘e tolu, ‘oku ‘i ai ‘a e El Niño, La Niña mo 

e taimi oku ‘avalisi angamaheni pe (Neutral phase). 

Ko hono fa’u ‘o e ngaahi fakamatala ko eni ki he fa’ahi ta’u afā 2026-2027, ‘oku fakafehoanaki 

‘a e ngaahi fa’ahi ta’u afā ki mu’a pea mo hono natula ENSO takitaha. ‘Oku ma’u leva mei ai 

‘a e ngaahi fa’ahi ta’u afā ‘i he kuohili ‘oku meimei kainga pea mo sipinga tatau (analogue 

years) mo e fa’ahi ta’u afā 2026-2027 ko ‘eni. ‘Oku meimei ke siofi pea mo ‘analaiso ‘a e 

tu’unga ‘o e potutahi Pasifiki ‘i he ngaahi māhina ‘o Mē ki Sepitema ‘o e ta’u kotoa pe ke 

malava ke ‘ilo’i ‘a e tu’unga ‘o e potutahi Pasifiki mo e ENSO kimu’a pea kamata ‘a e fa’ahi 

ta’u afā kotoa pe. ‘I he vakai ki he ngaahi mōtolo fakamatala’ea fakamamani lahi, ko e fa’ahi 

ta’u afā 2026-2027 ko ‘eni ‘oku ‘i he tu’unga ‘o e “Ël Nino” malohi ‘aupito ‘a e ENSO (El Ninol 

phase). Fakatokanga’i ange ko e “El Nino” ko ‘eni ‘a e Fa’ahi Ta’u na’e kamata ia talu mei 

Sune 2026 ‘o a’u mai ai pe ki he kamata’anga ‘o e Fa’ahi Ta’u Afã (Novema 2026). 

‘I hono ngaue’aki ‘a e founga ko eni, ko e ngaahi fa’ahi ta’u afā ‘e valu (5) ‘i he kuohili ‘oku 

sipinga tatau mo e fa’ahi ta’u afā 2026-2027 ko ‘eni (analogue years). Ko e ngaahi fa’ahi ta’u 

afā mei he kuohili kuo filifili mai ko ‘eni ‘oku sipinga tatau pea mo e fa’ahi ta’u afā 2026-2027 

‘oku kau ki ai ‘a e fa’ahi ta’u afā ‘o e 1972/73, 1977/78, 1982/83, 1997/98 pea mo e 2015/16 

(vakai ki he tepile 1). 

Ko e 500km takatakai mei he ngaahi vahefonua ‘o e ‘Otu Tonga ni (Fakatātā 5) ‘oku fakahā 

ai ‘a e ngaahi saikolone fakatalopiki kotoa pe na’e kolosi hotau potutahi pea mo ‘ene uesia ‘a 

e ‘Otu Tonga ni ‘i he ngaahi fa’ahi ta’u afā ‘o e 1972/73, 1977/78, 1982/83, 1997/98 pea mo e 

2015/16. ‘Oku mahu’inga ‘a hono ‘omai ‘a e ngaahi ‘analaiso ko eni ke malava ke tau toe 

mahino’i ange ‘a e natula ‘o e saikolone fakatalopiki ‘i hotau potutahi ni na’e hoko he ngaahi 

fa’ahi ta’u afā ‘o e kuohili ‘oku sipinga tatau pea mo e fa’ahi ta’u afā 2026-2027 ko ‘eni.   

Ko e fa’ahi ta’u afā kotoa pe ‘oku ‘i ai pe ‘a e taimi angamaheni ‘oku lahi makehe ange ai ‘a e 

ivi ke ne fakatupulekina ai ‘a e fa’unga ‘o ha saikolone fakatalopiki. Ko e ngaahi taimi eni ‘oku 

makehe ange ai hotau ‘elia potutahi Pasifiki ki hono fo’u mo fakatupu ‘a e ‘alotamaki pe ko ha 

matangi. Pea ‘oku faka’avalisi ki he ‘aho ‘e 30 ki he 60 ‘a e takai ‘a e ivi ko eni pea toe fou mai 

ki hotau potutahi Pasifiki Saute. ‘Oku fakafuofua ki he uike ‘e 2 ki he 3 ‘a e loloa ke nofo ‘a e 

ivi ko eni hotau ‘elia potutahi. Ko e ngaahi vaa’i taimi ko ‘eni ‘oku faka’avalisi ke tu’o tolu ‘ene 

hoko ‘i he lolotonga ‘o e fa’ahi ta’u afā kotoa pe ‘i hotau potutahi Pasifiki ni.  

Ko e anga ko ia ‘a e vakai ki he fakafuofua ‘o e vaha’a taimi ‘e faingamalie ke ‘uluaki kamata 

ai e lahi hano fa’u e saikolone ki he fa’ahi ta’u afā ko ‘eni ‘i he Potutahi Pasifiki kau ki ai ‘a 

Tonga ni, ‘oku fakafuofua ki Novema ki Tisema 2025. Ko e ngaahi taimi eni ‘oku malohi ai e 

fa’ahi ta’u Afā pea kuo pau pe ke toe tuku atu ha ngaahi fakamatala makehe ke faitokonia ‘a 

e ngaahi palani ngāue, ngaahi faitu’utu’uni pea mo e tu’unga ‘etau mateuteu.  

Ko e Fa’ahi Ta’u Afã kotoa pe, ‘oku ‘i ai á e ngaahi vaa’i taimi ‘oku longo mou’i makehe ai ‘ae 

potutahi pasifiki ‘o kau ai ‘a Tonga ni ke fo’u ai ha ngaahi Afã. Koe ngaahi vaa’i taimi ko ‘eni 

‘oku fakafuofua ke hoko ‘i he ‘aho ‘e 30 ki he 60 kotoa pe pea a’u ki he uike ‘e ua ki he tolu 

‘ene nofo hotau potutahi pasifiki. Ko e vaa’i taimi é tolu ‘oku angamaheni ke longo mo’ui 

makehe ai hotau potutahi pasifiki ‘o kau ai ‘a Tonga ní.  

Ko e fakafuofua ki ha ha ngaahi álotamaki fakatalopiki ke hoko mai ki Tonga ni, ‘oku fakafuofua 

ke kamata ‘i he va’ai taimi ‘o Tisema 2026 ki Sanuali 2027. Ko e ngaahi vaa’i taimi ko ‘eni é 

toe fakahoko atu pe í he tau fononga ko ‘eni he fa’ahi ta’u afã ke tokoni atu ki he ngaahi palani 

moe tu’unga mateuteu ‘ae kakai moe fonua.  

 

Fakatātā 1: Fakafuofua ki he lahi ‘o e saikolone fakatalopiki ‘i he mahina takitaha ki he fa’ahi ta’u afā 2026-2027. 

‘Oku hā atu heni ko Sanuali ki Ma’asi 2027 ‘a e taimi ‘e malava ke hoko lahi taha mai ai ha afā ki he ‘Otu Tonga ni. 

Fakatātā 2: Fakafuofua ki he lahi ‘o e afā malohi ‘i he mahina takitaha ki he fa’ahi ta’u afā 2026-2027. ‘Oku hā atu 

heni ko Fepueli mo Ma’asi 2027 ‘a e taimi ‘oku fakafuofua ke malohi taha ai e fa’ahi ta’u afā ko eni ki he ‘Otu Tonga 

ni. 

Hisitōlia ‘o e ngaahi Fa’ahi Ta’u Afā na’e uesia ai ‘a e ‘Otu Tonga ni ‘i he kuohili ‘oku 

hangē ko e Fa’ahi Ta’u Afā 2026-2027. 

Ko e ngaahi saikolone fakatalopiki na’a´ ne uesia ‘a e ‘Otu Tonga ni ‘i he kuohili ‘i he ngaahi 

fa’ahi ta’u afā ‘oku hange ko e fa’ahi ta’u afā 2026-2027 ‘oku ha atu he Tepile 1. 

Koe ngaahi Fa’ahi ta’u 
Afā 

Lahi ‘o e saikolone 
fakatalopiki moe ‘alotamaki 
fakatalopiki ne hoko ‘i hotau 

potutahi 

Lahi ‘o e saikolone 
fakatalopiki malohi ne 
hoko ‘i hotau potutahi 

1972-73 5 0 

1977-78 3 0 

1982-83 2 1 

1997-98 3 2 

2015-16 6 4 

‘Avalisi 𝟑. 𝟖 ≈ 𝟒 𝟏. 𝟒 ≈ 𝟏 
Tepile 1: Ko e fua ‘o e mafana ‘o e potutahi Pasifikii ‘oku ne faka’ilonga mai mei ai ko e fa’ahi ta’u afaa 2026-27 

‘oku meimei ke fekainga’aki pe faitatau ki he ngaahi fa’ahi ta’u afā ‘e 5 ‘i he kuohili: 1972/73, 1977/78, 1982/83, 

1997/98 pea mo e 2015/16. 

Fakatātā 3: Ko e ngaahi saikolone fakatalopiki mo e ngaahi ‘alotamaki fakatalopiki na’a ne uesia ‘a e ‘Otu Tonga 

(500km takatakai ‘o e vahefonua ‘o Tonga ni) ‘i he ngaahi fa’ahi ta’u afā ‘i he kuohili ‘oku sipinga mo natula tatau 

pea mo e fa’ahi ta’u afā 2026-27 (kalafi ‘i ‘olunga). 

 

Fakatātā 4: Ko e ngaahi saikolone fakatalopiki mo e ngaahi ‘alotamaki fakatalopiki na’a ne uesia ‘a e ‘Otu Tonga 

(500km takatakai ‘o e vahefonua ‘o Tonga ni) ‘i he ngaahi fa’ahi ta’u afā ‘i he kuohili ‘oku sipinga mo natula tatau 

pea mo e fa’ahi ta’u afā 2026-27 (kalafi ‘i ‘olunga). 

Ko e ngaahi saikolone fakatalopiki malohi na’e uesia ai ‘a e ‘Otu Tonga ni ‘i he ngaahi 

fa’ahi ta’u afā he kuohili ‘oku natula tatau mo e fa’ahi ta’u afā 2026-2027. 

Ngaahi vahe fonua ne uesia Saikolone Fakatalopiki 

Malohi 

Fa’ahi Ta’u Afā 

Vavaú, Ha’apai, Tongatapu, Eua SARAH (Kalasi 3) 1982-83 

Tele-ki-Tonga & Tele-ki-Tokelau SUSAN (Kalasi 4) 1997-98 

Niuafo’ou, Niuatoputapu, Vavaú RON (Kalasi 5) 1997-98 

Niuafo’ou, Niuatoputapu AMOS (Kalasi 3) 2015-16 

Vavaú, Ha’apai, Tongatapu, Eua ULA (Kalasi 3) 2015-16 

Vavaú, Ha’apai, Tongatapu, Eua VICTOR (Kalasi 3) 2015-16 

Kotoa ‘o e ‘Otu Tonga WINSTON (Kalasi 5) 2015-16 

Tepile 2: Ko e ngaahi afā lalahi na’e hoko ‘i he ngaahi fa’ahi ta’u afā kuohili ‘oku sipinga tatau mo e fa’ahi ta’u afā 

2026-2027. 

Ko e ngaahi uesia ‘e malava ke hoko ki he ngaahi sekitoa mahu’inga ni ‘i he fa’ahi ta’u 

Afā 2026-2027: 

 

1. Sekitoa ‘o e Ngoue 

Makatu’unga ‘i he ‘avalisi angamaheni pe, ke hoko ha ngaahi Saikolone ‘i he fa’ahi ta’u 

afaa El Nino ko ‘eni.  Ko e ngaahi matangi hakohako mo fakatupu maumau ‘e malava 

ke ne uesia ‘a e sekitoa ngoue. ‘E malava ke uesia heni e ngaahi ngoue tu’u lavea 

ngofua ki he havili hange ko e siaine, lesi mo e mei. Taimi tatau makatu’unga mei he 

El Nino á e fa’ahi ta’u afã ko éni, ‘e si’isi’i ‘i he ‘avalisi ‘a e ‘uha pea te ne uesia ‘ae 

ngaahi ngoue  hange ko e kava, talo, siaine mo e kape. Ko hono palani’i lelei mo hono 

fakapotopoto’i ‘a e ma’u’anga vai mo hono fu’ifu’i ‘a e ngoue ‘oku mahu’inga pea koe 

vela vao é toe lahi ange faingamalie ki ai makatu’unga mei he momoa ‘ae funga ‘o e 

fonua. 

 

2. Sekitoa ‘o e ma’u’anga Vai 

Si’isi’i ‘aupito ‘ae ‘uha mo e ma’u’anga vai ‘i he fa’ahi ta’u afaa ko eni ka e tautefito ki 

he tu’unga lolotonga ‘o e La’ala’a. ‘Oku fiema’u ke tau ngaue ‘aonga ‘aki hono tanaki 

‘o e vai ‘i he fa’ahi ta’u ko eni pea mo ngaue’aki fakapotopoto mo palani lelei.  

 

3. Sekitoa ‘o e Mo’ui 

‘E malava ke uesia ‘a e kakai ‘o e fonua mei he fokoutua pe ko e ngaahi mahaki felave’i 

mo e si’isi’i ‘a e ‘uha pea mo e la’ala’a.  

 

4. Sekitoa ki he ngaahi Ngaue’anga Lalahi 

Ko e faingamalie ke ‘i ai ha saikolone fakatalopiki malohi he fa’ahi ta’u afaa ko’eni ‘oku 

lahi. Fiema’u ke tokateu ke malu ‘a e ngaahi fale nofo’anga pea ta e ngaahi ‘ulu’akau 

ofi ki he fale.  

 

5. Sekitoa ‘o e Takimamata 

‘E malava ke uesia ‘a e ngaahi ngaue fakatakimamata kotoa pe koe’uhi ko e El Nino 

moe Laála’a pea moe faingamalie ke hoko ha saikolone fakatalopiki malohi. 

6. Sekitoa ‘o e Toutai 

‘E lahi holo áe ngaahi potutahi ‘oku ‘i ai áe meátokoni ki he fanga ika ‘i hotau potutahi 

ni koe’uhi ko e fa’ahi ta’u El Nino pea ‘é malava ke uesia pea mate ‘ae feo mei he 

mafana ange áe potutahi. 

 

7. Sekitoa ki he ngaahi Sevesi Tefito 

‘E malava ke uesia lahi ‘a e ngaahi ngaue mo e sevesi ki he ‘uhila, fetu’utaki mo e vai 

‘i he hoko mai ha ngaahi saikolone fakatalopiki malohi ka ‘oku tu’u lavea ngofua ‘aupito 

‘a e hoko ha tafea.  

 

8. Sekitoa ‘oe Fefononga’aki  

‘E malava ke uesia ‘a e fefononga’aki me’alele, vakatahi pea mo e vakapuna mei ha 

taimi ‘e hoko ai ha saikolone fakatalopiki pe ha ngaahi havili malohi pea moe kovi ‘ae 

tahi. 

Tokateu ma’u pe 

‘Oku totonu ke fakatokanga’i ma’u pe ko e fakamatala ko ‘eni ‘oku tukuatu ni ko e fakafuofua 

pe eni ki he fa’ahi ta’u Afā 2026-2027. ‘Oku fakafuofua ko e lahi ‘o e ngaahi saikolone 

fakatalopiki ‘oku tukuatu ko e ofi taha ia ki he me’a ‘e hoko ki he fa’ahi ta’u Afā ko ‘eni. ‘Oku 

makatu’unga ‘a e ngaahi fika ‘oku tukuatu he fakamatala ni mei he ngaahi ‘analaiso mo e 

ngaahi fakamatala fakaesaienisi, ‘o kau ki ai ‘a e ngaahi feliliu’aki ‘o e talafa’unga lalahi ‘o e 

‘ea.  

‘Oku mahu’inga ke fai hano tokangaekina ‘a e fakamatala ‘oku tukuatu ki he fa’ahi ta’u Afā ko 

eni 2026-2027 ki he kotoa e kakai ‘o e fonua ke  tokateu ma’u pe, pea ketau tuku taimi mo 

fakafanongo ki he ngaahi ‘Fakamatala’ea’ mo ha ngaahi ‘Fakatokanga’ ‘e tukuatu ‘i he 

lolotonga e fa’ahi ta’u Afā ni ke fakasi’isi’i ‘a e ngaahi ola tamaki ‘e hoko mai ki hetau mo’ui 

mo ‘etau ngaahi koloa.  

Kataki fakatokanga’i ko e fakamatala hono hoko ki he tūkunga ‘o e fa’ahi ta’u Afā 2025-2026 

‘e toe tukuatu ‘i Sanuali 2027. Fetu’utaki mai ki he ‘imeili metstaff@met.gov.to pe telefoni 

ta’etotongi 0800638 ki ha fakamatala fakaikiiki ‘e toe fiema’u. 

 

 

Fakamahino: “Koe ngaahi mape koeni ‘oku ngaue’aki pe ia kihe taumu’a fakatātā pe. 

‘Oku ʻikai ke fakafofongaʻi ‘ehe ngaahi mape ni ha fakamo’oni faka’ofisiale pe tali mei 

he Pule’anga ‘o Tonga ‘ae ngata’anga ‘oe ngaahi kau’afonua mo e ‘elia potutahi koia". 

 

-NGATA’ANGA- 

